
Situaziun generala: Ina zona da
pressiun auta sa darasa sur las 
Alps.

Oz: En il nord fai aura sulegliva.
La nebla auta tanscha enfin a
1000 meters sur mar. Las
temperaturas sa movan
tranter –6 e +1 grad.
Sin 2000 meters èsi –2
grads. En la Bassa trai
ina flaivla bisa. En il sid
fai aura sulegliva.

Prognosa: En il nord èsi era il
mardi e la mesemna bell’aura
cun il cunfin sura da la cozza da
nebla sin 800 meters. La gievgia
ed il venderdi dapli nivels. En il
sid pulit sulegliv. 

(lq) 4900 emploiads èn pertu-
tgads. Els speran sin investurs
che pon salvar els. Trais mais
suenter la mort dal patrun Hugo
Erb è la pli gronda interpresa
privata svizra crudada ense-
men. Ils dus figls Rolf e Chri-
stian han clamà en agid in admi-
nistratur neutral. Trais mais
suenter la mort da Hugo Erb, il
patrun da 4900 emploiads, ha

Hans Ziegler constattà ch’il con-
cern ha enorms daivets. Il bab
aveva speculà cun immobiglias
en la Germania da l’ost e quintà
cun gronds gudogns. A ses figls
n’ha el betg dà or da maun na-
gut. Quai ha uss consequenzas
per l’entir imperi. La fabrica da
fanestras Ego Kiefer e quella da
cuschinas Bruno Piatti s’audan
tar la gruppa Erb.

La pli gronda firma da
famiglia è bancrot

Il «retg» Hugo
Erb e ses dus
prinzis: Als
dus figls Rolf
e Christian
n’ha el dà 
nagut or da
maun avant
sia mort. KY

(lq) La societad «Airport Al-
tenrhein AG» vul schlargiar
l’areal da sgular sisum il lag
Bodan. Finamira èsi dad offrir
dapli pussaivladads da partir ed
arrivar per aviuns sin lingias
stablas da e vers Vienna, Elba e
las Balearas. Il schlargiament sa-
ja impurtant per l’avegnir da
quella plazza aviatica, argumen-

tescha la societad. Il chantun
Son Gagl da sia vart spera da
pudair promover quatras
l’economia ed augmentar l’at-
tractivitad da la Svizra orientala.
Cunter ils plans da schlargiar
Altenrhein s’opponan ecologists
ed abitants da la vart svizra e da
l’Austria. Pir en in onn vegnan
Berna e Vienna a decider.

KEYSTONE

Il stgazi catedral 
en il Museum retic

■ (anr/gc) Dapreschent èn ins
vidlonder da restaurar la cate-
drala da Cuira. Quai dura anc ca.
tschintg onns. Quel temp èn ils
objects custaivels dal stgazi
(museum) da la catedrala depo-
nids en il vischin Museum retic.
L’exposiziun d’ina part da quests
è vegnida averta il venderdi pas-
sà era en preschientscha da
l’uvestg Amédée Grab. Oravant
èn ils represchentants dals meds da
massa vegnids infurmads davart
l’exponat. I sa tracta oravant tut da
reliquiaris, objects per il diever li-
turgic e paramenta. Tals eran ve-
gnids mussads dapi l’entschatta
dals onns 40 en il Museum cate-
dral che sa chattava en la sacristia
sut dal sanctuari principal da la
diocesa da Cuira.

Ina pitschna,
mo fina exposiziun

Il directur dal Museum retic, Jürg
Simonett, taxescha l’exponat d’ina
part da la tresoraria catedrala sco
pitschna, dentant fina exposiziun.
Ella cumpiglia ca. ina terza dals
objects dal Museum catedral. Ses

entir cuntegn è vegnì magasinà en
il vischin Museum retic durant
che la catedrala da Cuira vegnia re-
staurada. Tras questa sinergia da-
ventia il Museum retic pli attractiv
e blers interessads era dalunsch ha-
jan uschia access al tresor fin il re-
turn dal museum sin la Curia epi-
scopala. El è satisfatg da la buna
collavuraziun e da la cooperaziun
legraivla cun las instanzas da la
Curt.

A la tschertga d’in nov lieu 
per il museum catedral

Sur canoni Christoph Casetti è cu-
stos catedral e commember da la
cumissiun da restauraziun da la
catedrala. Fin ussa sa chattava il
museum dal dom en la sacristia
sut da la catedrala. In return da tal
en lez lieu è exclus, siond ch’il spa-
zi manca. Ins ha fatg pondera-
ziuns, nua endrizzar tal. Ina pus-
saivladad vesan ins sut la sala gron-
da dal chastè da l’uvestg, nua che
l’administraziun episcopala sa
chatta uss. Là dessi plaz ed i fiss in
lieu representativ. Ins è fitg cun-
tent da pudair conservar il stgazi

da la catedrala en il Museum retic
e schizunt d’exponer là ina part.

In’exposiziun singulara
Anna Barbara Müller-Fulda, assi-
stenta scientifica dal Museum re-
tic, punctuescha che la tresoraria
catedrala na saja betg sulettamain
in museum usità. Fertant che stga-
zis profans na duvrads pli vegnian
exponids en il museum, sajan ils
objects liturgics – sco quai ch’els
èn da vesair en il museum catedral
– anc utilisads oz en il servetsch di-
vin. Quai saja singular vi da quella
exposiziun. Tals objects laschian
percorscher – era sco exponats – il
contemplader lur destinaziun sco
part da l’annunziaziun da la car-
dientscha. Quests objects hajan
gronda valita artistica cun l’inten-
ziun da render onur a Dieu.

Ils stgazis da la catedrala da
Cuira sa cumponan per gronda
part da reliquiaris ed objects litur-
gics (per la messa). Els sajan ina
perditga da l’istorgia da 1500 onns
da l’uvestgieu da Cuira e spezial-
main da l’ornamentica medievala.
Il titel per questa exposiziun – era
in prospect faldà orientescha sur-
londer – derivia da l’inventari da
1589 davart la tresoraria dal dom.
El circumscriva era il cuntegn se-
lecziunà dal stgazi catedral. Ina
giada sa tracti da reliquiaris, alur
d’objects per il diever liturgic en
argient ed aur sco era da paramen-
ta custaivla – dividì en tschintg
parts. Ina visita dat invista davart
insaquantas ovras d’art brigliantas
da la tresoraria impurtanta da la
catedrala da Cuira.

Il Museum retic è avert da mardi –
venderdi da las 10.00 – 12.00 e da las
14.00 – 17.00. Ils 11 ed da ils 17 da de-
cember 2003 datti guidadas publicas.

Da san. Anna Barbara Müller, assistenta scientifica, Jürg Simonett, directur dal Museum retic, e sur canoni e
custos Christoph Casetti han orientà davart l’exposiziun. FOTOS  G. CAPAUL

Objects expo-
nids per il die-
ver liturgic:
Plauna cun
stola, crucifix,
chalesch e
chandaliers.

